
MERCABILBAOK BERMEOKO “ARRAIN AZOKARA”  ERAMANGO DITU ARRAIN ZENTZUMEN-TAILERRAK 
· Mercabilbaoko Arrain Handizkarien Elkarteak ekimena aurrera eraman ahal izateko behar den arraina emango du 

· Tailerrak maiatzaren 16an eta 17an izango dira, eguerdiko 12:00etatik 14:00etara, Lameran, kioskoaren ondoan 

Bilbon, 2014ko maiatzaren 12an.- Mercabilbaok Bermeoko Arrain Azokaren hurrengo edizioan hartuko du parte, “Arrain zentzumen-tailerretan” emango duen laguntzarekin. 

Kostaldeko herriak azoka horren XX. edizioa jasoko du maiatzaren 16an, 17an eta 18an, eta aurreikusitako jarduera egitarau zabalaren barruan, Euskadiko Elikadura Clusterrak, Mercabilbaorekin elkarlanean, 16rako eta 17rako “Arrain zentzumen-tailerrak” antolatu ditu, eguerdiko 12:00etatik 14:00etara, Lameran, kioskoaren ondoan. Egunean 3 saio egingo dira, bakoitza 40 minutukoa, eta talde bakoitzean 25 ikaslek hartuko dute parte. 

Saio bakoitzean arrainak “itsasotik platerera” egiten duen bidaiari buruzko bideoa eskainiko da, eta Slow Food Bilbao-Bizkaiko begirale batek, lekuan bertan ikusi eta ukitu ahal izango diren zenbait arrainen ezaugarri nagusiak azalduko dizkie partaide guztiei. 
Ekitaldi honetarako, Mercabilbaok, jarduera aurrera eraman ahal izateko behar den arraina emango duen Arrain Handizkarien Elkartearen laguntza izango du. 

1.000 ikasle partaide baino gehiago 

Mercabilbaok arrain eta fruta zentzumen tailerrak egiten ditu bere instalazioetan, urria eta maiatza bitarteko astearteetan eta ostegunetan, Bizkaiko ikastetxe guztiei zuzenduta. 2012-2013 ikasturtean 50 ikasgelak hartu zuten parte tailerretan, 1.069 ikaslek eta 98 irakaslek guztira. 

Jarduera hori Lehen Hezkuntzako (6/12 urte) eta Bigarren Hezkuntzako (12/16 urte)  Ikasgelei dago zuzenduta, eta baita Lanbide Heziketako ikastetxeetako 16 urtetik gorako gazteei eta Elkarteei ere.

